
SazeTak: Tekst razmatra temeljne odrednice pseudoreligijskog legitimiziranja muslimanskog ekstremizma.

Partikularnim pristupom vjerskim izvorima i tumacenjem izvora izvan konteksta razlicite ideologije podupiru i

podsti¢u ekstremizam i sektaske medumuslimanske sukobe. Takve reinterpretacije islama posebno su vidljive u

krivotvorenju znacenja nekih frekventnih islamskih pojmova, te konstruisanju novih, izvornom islamu, nepoznatih

pojmova, ¢ija primjena intenzivira vjerski ekstremizam, netoleranciju i iskljuc¢ivost. Kompetentna muslimanska

ulema na ovu pojavu trebala bi odgovoriti inovativnim hermeneutickim tumacenjem islama $to bi u znacajnoj

mjeri doprinijelo dekonstrukciji ideoloske platforme na kojoj se temelji vjerski ekstremizam.

Kljucne rijeci: ekstremizam, ehlul kitab, tekfir, dzibad, dekontekstualizacija islama

1. Uvod

Sve udestaliji teroristicki napadi
i medumuslimanski sektaski sukobi
pokrecu niz relevantnih i neodloznih
pitanja koja zahtijevaju pravovre-
mene, strucne i analitine odgovore.
Ekstremizam i terorizam kao da
postaju posast i fatum savremenosti
ali i nerjesiva, zamrSena enigma pred
kojom nemo¢no stoje vlade drzava,
medunarodne nevladine organizacije,
vjerske institucije. Svakodnevno
izlozena uzasnim prizorima tero-
risti¢kih i samoubilackih napada
u muslimanskom svijetu, svjetska
javnost pocinje smatrati ekstremizam
i nasilje uobicajenim metodama
muslimanskog ratovanja.

Fenomen samoubilackih napa-
da bio je nepoznat kod muslimana
najve¢im dijelom njihove povijesti i
masovnija pojava ovog oblika nasilja
biljezi se tek pocetkom osamdesetih
godina proslog stolje¢a. Dramatican
porast samoubilackih napada direktno

je povezan s americkom okupacijom
Afganistana i Iraka, zatim s evrop-
skom i americkom invazionom poli-
tikom na Bliskom istoku, te pojavom
sektasko- frakcijskih sukoba u Africi i
na Bliskom istoku. Prema procjenama
americke vlade od 1840 samoubilac-
kih napada u proteklih dvadeset pet
godina, vise od 86% dogodilo se od
2001. godine. Najvise njih zabiljezeno
je u posljednje Cetiri godine.

Medu mnogim vaznim geopo-
litickim i ekonomskim uzrocima
terorizma, nemoguce je eliminisati
niz propagandnih, psiholoskih i mo-
tivacionih faktora i utjecaja. Sta to
inspirira i motivira mlade ljude na
ekstremno i suicidalno ponasanje?
Da li je ubijanje civila, ovisno od
toga ko, s kojom namjerom i ciljem
taj ¢in vrsi, iskljucivo teroristicki ¢in
ili se “Zrtvovanje” vlastitog Zivota
moze smatrati hrabrom odmazdom
za pretrpljenu nepravdu? Iako islam
zabranjuju samoubistvo, samonanesena

smrt u samoubilackim akcijama protiv
neprijatelja kod sljedbenika musli-
manskih ekstremnih ideologija smatra
se ¢asnom i $ehidskom.

Kakva je u svemu tome uloga
religije? Protestantska reformacija iz
16.vijeka na evropskom kontinentu,
kao i fundamentalisticki pokreti u mu-
slimanskim zemljama u dvadesetom
stoljecu, pruzaju dovoljno dokaza tezi
daje religija samo sredstvo za politicke
sukobe, a ne njihov sustinski uzrok.
Teoloski stavovi alternativnih religij-
skih pokreta koji, takoder, osnazuju i
podupiru radikalizaciju mladih nedo-
voljno su razjasnjeni i rasvijetljeni. Ko
danas sve (ne) govori u ime islama? I
najorganiziranije vjerske zajednice u
eri interneta, postepeno gube utrku
pred alternativnim tumacima vjere cije
retoricke vjestine i manipulativne me-
tode zvuce revolucionarno i zavodljivo.
Usto, sve je dominantniji partikularni
i selektivni pristup konstitutivnoj
i interpretativnoj tradiciji. Ulema

profilirana na sektaskim ucenjima
svoj autoritet u javnom prostoru gradi
na osporavanju pravovjerja drugih
i isticanju neupitne autenti¢nosti
vlastite ideologije. Duhovnost je
kontaminirana ideologijom. Pljuste
optuzbe za herezu, produbljuju se
frakcijski raskoli, izri¢u se inkvizicijski
sudovi, markiraju se otpadnici od
pravog puta... Pod bajrakom jedne
te iste religije nerijetko se okuplja
nekoliko ostras¢enih i medusobno
sukobljenih ideologija koje tvrde da
vode odsudne i posljednje mesijanske
bitke za svoju vjeru.

Regrutovanje mladih i tinejdzera
u teroristicke organizacije, egzodusi
porodica s maloljetnom djecom u re-
dove i na teritorij ISIL-a indikativni i
alarmantni su primjeri zaslijepljenosti
i omamljenosti takvim ideologija-
ma. Vidjeli smo $ta se desava kada
marginalizirani slojevi modernih
drustava dodu u susret s retrograd-
nom i nasilnom ideologijom ¢ije su
pretenciozne i nerealne ambicije, ni
manje ni vise, nego obnova hilafeta.
Novouspostavljeni, nelegitimni, sa-
moproklamirani, ni od kog priznati
hilafet, nevidenim barbarizmom
i brutalno$cu prvenstveno nanosi
najvecu Stetu samim muslimanima.
Muslimani vrbovani u redove ISIL-a
sudjeluju kao topovsko meso u krva-
vim medumuslimanskim sukobima
i istovremeno sluze kao izvanredno
propagandno-psiholosko sredstvo u
podsticanju islamofobije i antimu-
slimanske histeriju u svijetu, kao i
jacanju desnicarskih politickih opcija.

Ovim tekstom pokusat ¢emo uka-
zati na neke najfrekventnije pseudo-
religijske argumente u legitimizaciji
nasilja koje zastupaju protagonisti
nekih muslimanskih retrogradnih
i reakcionarnih ideologija. Tekst ¢e
skicirati glavne elemente ideoloske
platforme na kojoj se zasniva ek-
stremizam muslimanskih ideoloskih
skupina koje intenzivno i sistematski
plasiraju svoje ideje u neposrednim
kontaktima ali i preko drustvenih
mreza. Ideolozi ekstremnih ide-
ologija sve vjestije i sofisticiranije
koriste javni prostor obracajudi se
najranjivijoj i najpozeljnijoj populaciji

— mladim ljudima — koji su po svojoj
prirodi vjeciti buntovnici, neustrasivi
revolucionari i ratnici, spremni na
avanture s tragi¢nim zavretkom i
posljedicama. Ukazat ¢emo na ispre-
pletenu povezanost ekstremizma i
dekontekstualiziranog, literalistickog
pristupa tumacenju islama, kao i na
pomanjkanje intelektualnog pregnuca
muslimanske uleme koja konzervira-
juéim pristupom islamu muslimansku
zajednicu nepovratno izlaze svojevr-
snom autoorijentalizmu.

2. Teoloski strabizam i
historijski revizionizam u
odnosu prema ehli kitabijama
Nasilje i progoni koje nad kr-
§¢anima Bliskog istoka sistematski
provode pripadnici zloglasnog ISIL-a
prisilili su poglavara Katolicke crkve
u Siriji Ignacija Josipa Younana da
prozove zapadne vladare za “prevaru
i brutalnu izdaju kr$¢ana na Bliskom
istoku.” Medutim, stradanje kr$ca-
na na Bliskom istoku predstavlja i
tamnu mrlju na savjesti muslimana.
Muslimani bi, naime, trebali osjecati
istu vrstu kolektivne moralne odgo-
vornosti spram ovog zlo¢ina iako u
njemu ogromnom ve¢inom direktno
ne sudjeluju, kao $to osjecaju kolek-
tivou moralnu superiornost kada u
ratnim uvjetima bilo gdje u svijetu
neka muslimanska vojska humano
postupa s civilnim stanovni§tvom i
zarobljenicima, tite¢i njihove Zivote,
imetke i bogomolje. Podrugje Bliskog
istoka nije samo iznimno relevantan
geopoliticki prostor na kojem se su-
daraju i prelamaju interesi velikih
svjetskih sila ve¢ istovremeno i drevna
kolijevka krs¢anstava, civilizacijski
prostor na kojem su muslimani s
kr§¢anima vise od hiljadu i po godina
Zivjeli u miru i koegzistenciji. Kada se
nakon iscrpljujuce borbe 634. godine
Damask odlucio predati arapskim
osvaja¢ima, muslimanski vojskovo-
da Halid ibn Velid je obecao: “Kad
muslimani uduy, oni (narod) ée imati
sigurnost, njihova imovina, njihovi
hramovi i zidine njihova grada, nista
od toga nece biti unisteno. To im je
garantirano od Allahova, Allahova

poslanika, halife i muslimana, od kojih
nece dobiti nista osim dobra sve dok
placaju dziziju (glavarinu).”

Kao $to se moze vidjeti iz citira-
nog stavka, masovno prevjeravanje i
prevodenje nemuslimanskog stanov-
nistva u islam o¢ito nije bio primaran
cilj Poslanikovih a.s., ashaba. Glavni
cilj teritorijalnih osvajanja nije bio
nametanje i Sirenje vjere vec Sirenje
muslimanske 70¢7 i autoriteta. Arnold
Toynbee strategiju Sirenja musliman-
skog carstva hvali kao jednostavnu i
mudru jer “ u osvojenim predjelima
Rimskog i Sasanidskog carstva po-
nudene alternative nisu bile “islam
ili smrt” nego “islam ili veéi porez®.
Osvajanje Damaska nije izuzetak od
pravila i podsjetimo kako je 637. go-
dine drugi halifa Omer r.a.li¢no usao
u osvojeni Jerusalem i s patrijarhom
Jerusalema potpisao sporazum koji se
odnosio na krs¢ane. Sporazumom je
posebno naglaseno “..Njihove crkve
nede biti uzete, niti ¢e biti unistene,
ljudi neée biti ponizavani, niti oma-
lovazavani, kao ni njihovi krizevi ili
njihov novac, i nece biti primoravani
da mijenjaju svoju vjeru, niti ¢ée ikome
od njih biti nanesena nepravda.”™

Jevrejski izvori navode da je halifa
Omer bio uzZasnut stanjem u kojem su
se nalazile rusevine jevrejskog hrama,
koji je u vrijeme Rimljana pretvoren
u gomilu smec¢a. Halifa Omer osobno
je pomogao da se hram temeljito
odisti i obnovi. Dvostoljetna tradicija
koegzistencije muslimana i kr§¢ana
na Bliskom istoku pripadnicima i
simpatizerima takozvane Islamske
drzave ne predstavlja nikakvu civili-
zacijsku i kulturnu vrijednost. Svirepa
smaknuca nemuslimanskih zatoce-
nika, ruSenje njihovih bogomolja i
hramova od kojih neki predstavljaju
reprezentativne spomenike kulturne
bastine Covjecanstva, odvodenje civila
u zatoCenistvo dio su “raskosnog”
repertoara nasilja koji ISIL provodi
bezo¢nom okrutnoscu i u ime “Cistog
iizvornog islama.” Pravdanje progona
krs¢ana s Bliskog istoka osverom za
razaranje muslimanskih zemalja od

1 Prema: Fuller, G. E. (2015 : 108).
2 Isto, str. 127.

strane zapadnjacke vojne alijanse je
iznevijeravanje univerzalnih vrijedno-
sti 1 tradicije islama ali 7 par exellence
revizionisticki anahronizam.

Moze li se u ranom i formativnom
periodu islama i u primjerima se/ef
saliba, Ciji put pobornici “izvornog isla-
ma’ navodno striktno slijede, pronaci
ijedan slican primjer okrutnog postu-
panja prema kré¢anima i uniStavanja
njihovih bogomolja? U pozivanju na
izvorni islam od strane militantnih i
fanati¢nih muslimanskih ratnika na
Bliskom istoku bezobzirno se anuli-
raju svi historijski izvori i dokumenti
tolerancije i koegzistencije prvih gene-
racija muslimana. U Topkapi muzeju
u Istanbulu i danas se ¢uva izvornik
pisma koje je 628. godine Muhammed
a.s. poslao monasima manastira Sv.
Katarina na Sinajskoj gori ¢iji sadrzaj i
dan-danas moze posluziti kao, nazalost,
iznevjereni manifest medureligijske
tolerancije izmedu muslimana i krs¢ana
na Bliskom istoku.

Ovo je poruka Muhammeda ibn
Abdullaha, kao ugovor s onima
koji su prihvatili kr$¢anstvo di-
ljem svijeta; mi smo uz njih. Ui-
stinu, ja, usluZitelj, pomagaci i
moji sljedbenici $titimo kr$c¢ane
jer oni su i moji sugradani; i, tako
mi Allaha, ja ih $titim od svega
§to im je nemilo. Niti ¢e njiho-
ve sudije biti maknute sa svojih
polozaja, niti njihovi monasi iz
svojih manastira. Niko nece uni-
Stavati kuce njihove religije, niti
im nanosite bilo kakvu $tetu; ni-
jedan musliman nece uzeti nesto
iz njihove kuce i odnijeti u musli-
mansku kucu. Kada bi iko u¢inio
bilo sta od toga, narusio bi ovaj
ugovor i bio bi nepokoran svome
poslaniku. Zaista, kr§¢ani su moji
saveznici, 1 oni imaju moju rijec i
povelju koja ¢e ih §tititi od svega
sto mrze. Niko ih nece prisiljava-
ti da putuju, niti primoravati da
ratuju. Muslimani ¢e se boriti za
njih. Ako se Zena krs¢anka bude
udavala za muslimana, to neée bit
bez njezine volje i dozvole. I nece
joj se prijeciti da posjecuje crkvu
i izvrsava molitvu. Njihove crkve
¢e biti postovane. Kr$¢anima se

nece zabranjivati da ih poprav-
ljaju, niti ¢e se narusavati svetost
njihovih zavjeta. Nijedan musli-
man ne smije narusiti ovaj ugovor
sve do kraja svijeta.’®

Netolerancija i netrpeljivost prema
nemuslimanima ima i svoju prepo-
znatljivu teolosku agendu. Razma-
trajuci teoloske stavove muslimanske
uleme o ehlul kitabu vidljivo je da
ideoloski nastrojena ulema sve nemu-
slimane, pripadnike monoteistickih
religija, neselektivno proglasava ne-
viernicima. Brojni primjeri takve vrste
mogu se pronaci na internetu, aliiu
misionarskoj literaturi namijenjenoj
indoktrinaciji i besplatnoj distribuciji.
Tako se na jednoj internet stranici
na pitanje anonimnog ¢itaoca da li
je dozvoljeno ehllul kitabije nazvati
nevjernicima, navodi misljenje se-
lefijskog $ejha koji bez izuzetka sve
pripadnike eh/i kitaba proglasava ne-
vjernicima uz sljede¢u argumentaciju:

Jevreji govore: ‘Uzejr je Allahov
sin’, a kr$¢ani govore: 'Mesih je
Allahov sin.”To su rije¢i njihove,
iz usta njihovih, oponasaju rije-
¢i nevjernika prijasnjih, — ubio
ih Allah! Kuda se odmeé¢u? Oni,
pored Allaha, bogovima smatraju
svecenike svoje i monahe svoje i
Mesiha, sina Merjemina, a nare-
dio im je da se samo jednom Bogu
klanjaju -nema boga osim Njega.
On je vrlo visoko iznad onih koje
oni Njemu ravnim smatraju.” (Et-
Tevbe, 30-31) Ovi ajeti jasno upu-
¢uju da su oni nevjernici — kafiri, a
pored njih ima i drugih ajeta koji
to potvrduju.

“Nevjernici su oni koji govore:
“Bog je -Mesih, sin Merjemin.”
(El-M2’ide, 72) “Nevjernici su
oni koji govore: “Allah je jedan od
trojice.” (El-Ma’ide, 73) “Jezikom
Davuda i Isaa, sina Merjemina —
prokleti su oni od sinova Israilo-
vih koji nisu vjerovali.” (E-Ma’ide,
78.) “Oni koji ne vjeruju izmedu
sljedbenika Knjige i mnogobosci
bit ¢e sigurno u vatri dzehennem-

skoj. (El-Bejjine, 6.)

Zanimljivo je, bez minucioznije
teoloske analize, primjetiti, kako u

elaboraciji svog stava, zapravo, svo-
jevrsne fetve, doti¢ni Sejh redukcio-
nistickim metodom potpuno igno-
rife nekoliko vaznih ¢injenica. Prvo,
Kur’an jevreje i kr§¢ane naziva eh/i
kitabijama, a ne kafirima (nevjerni-
cima). Drugo, ajeti iz Casne Knjige
koji afirmativno i s vise jezickog
senzibiliteta govore o kr§¢anima i
jevrejima potpuno su izostavljeni
iz spomenute analize. Trece, u tu-
macenju konkretnih ajeta grubo i
neodmjereno, metodom istodobnog
generaliziranja i simplificiranja, donosi
se univerzalna fetva o svim eb/i kitabi-
jama.Pri svemu tome, literalistickim
pristupom Tradiciji apstrahira se Tekst
i kontekst, formira se Sablonizirana
sliku o drugom koja vremenom pre-
rasta u kruti kanon ideologije.
Podsjetimo na neke mubkem ajate
(jasne ajete) iz Casnog Kur’ana koji u
potpunosti ne uskracuje eshatolosku
nadu iskrenim jevrejima i kr$¢anima
koji vjeruju u Boga i ¢ine dobra djela:

“One koji su vierovali, pa i one koji
su bili Jevreji. i kr§¢ani, i Sabijci —
one koji suu Allaha i u onaj svijet
vjerovali i dobra djela ¢inili — do-
ista ¢eka nagrada od Gospodara
njihova; niega se ini nece bojati
i ni za ¢&im neée tugovati.” (Al-
Bagara 62) Reci: “O sljedbenici
Knjige, dodite da se okupimo oko
jedne rijeci i nama i vama zajed-
nicke: da se nikome osim Allahu
ne klanjamo, da nikoga Njemu
ravnim ne smatramo i da jedni
druge, pored Allaha bogovima
ne drzimo!” Pa ako oni ne prista-
nu, vi recite: “Budite svjedoci da
smo mi Muslimani.” (Ali-Imran
64) “Vi ste narod najbolji od svih
koji se ikada pojavio: traZite da se
¢ine dobra djela, a od nevaljalih
odvracate, i u Allaha vjerujete. A
kada bi sljedbenici Knjige isprav-
no vjerovali, bilo bi bolje za njih;
ima ih pravih vjernika, ali, veci-
nom su nevjernici.”(Ali-Imran
110) “Ti Ces sigurno nadi da su
nevjernicima najljuéi neprijatelji
Jevreji i mnogobosci; i svakako

7 %

¢e$ nadi da su vjernicima najblizi
3 Prema: Stoddart (2011 : 74).

prijatelji oni koji govore: “Mi smo

kr§éani”, zato sto medu njima ima
)

sveéenika i monaha i §to se oni ne

ohole. (Al-Maida 82)

Kao s$to se ve¢ na prvi pogled
moze primijetiti, ajeti koji govore o
ehli kitabijama ostavljaju dovoljno
prostora da se sljedbenicima knjige,
koji su o¢ito pokazali izvjesne de-
vijacije u svome vjerovanju, iskaze
duzno postovanje i spremnost na
permanentni dijalog. Osim toga,
kako to primjecuje Fazlur Rahman
(2011: 311) “u tumacenju ovakvih
stavaka muslimanski komentatori
se jalovo naprezu kako bi izbjegli
priznati oCito znacenje: da Ce biti
spaseni svi oni — iz bilo kojeg dijela
Covjecanstva — koji vjeruju u Boga

i Onaj Svijet i rade dobra djela.”

Ekskluzivisticke tvrdnje krivotvore
vjerske izvore i istovremeno zatvaraju
vrata istinskom medureligijskom
dijalogu. O kakvim pretpostavkama
medureligijskog dijaloga mozemo
govoriti ako sagovornicima ospo-
ravamo i formalni vjerski identitet
koji im jam¢i tekst Objave i kojim
se pripadnici eb/ul kitaba osobno
proklamiraju i legitimiraju. U cilju
napustanja pozicije religijskog ek-
skluzivizma Fazlur Rahman mu-
slimanima predlaze da vise slusaju
Kur’an nego povijesna odredenja
islama a kr§¢anima da nastave s
pionirskim pokusajima da svoje
ucenje izlazu sukladno univerzalnom
monoteizmu i egalitarijanizmu.

3. Tekfir - prisvajanje

Bozijih prerogativa

U famoznom pismu predstavnika
paradzemata upucenom na adresu
Rijaseta islamske zajednice u februaru
2016. godine spomenut je i izraz zekfir.
Iako, etimologija i semantika ovog
pojma ima krajnje negativan prizvuk
koji konotira moguénost proglasenja
muslimana nevjernikom, ovaj pojam
i praksa verbalne ekskomunikacije u
spomenutom pismu se tretira teoloski
relevantno i prosvjetiteljski. U pismu
izmedu ostalog stoji: “Celnici IZ bi
trebalo da znaju da ima tekfira koji

je obaveza svim muslimanima, kao
Sto postoji tekfir koji je zabranjen po
konsenzusu ucenjaka. Najbolja borba
protiv pretjerivanja u tekfiru je pouca-
vanje ispravnim osnovama i pravilima
po ovom pitanju, a ne anemarivanje
ovog propisa, jer se nijedan propis u
Allahovoj vjeri ne smije zanemariti.”

Prvo pitanje koje se logi¢no nadaje
iz paradzematskog stava o fekfiru
jeste: Otkud zekfir u muslimanskom
misljenju i napose, otkud ze4fir u
misljenju muslimanske uleme u BiH.
Sta znaci navedeni dugebriznicki
iskaz o tekfiru koji je obaveza i koji
se ne smije zanemarivati? Historijski
posmatrano pojam i pojava fekfira prvi
put nastaje upravo u onim duhovno-
povijesnim konstelacijama koje su u
znaku heretickog raskida s Tradici-
jom, te fanati¢nog zastranjivanja i
odstupanja od autenti¢nog islama.
Haridzije su prva sekta u povijesti
islama koja je svoja shvatanja islama
nametala silom ostalim ¢lanovima
zajednice, te silom i terorom sankci-
onirala muslimane koje je prethodno
u skladu sa svojim svjetonazorom
proglasila otpadnicima i nevjernicima.
Tekfir ideologija dostize svoj vrhunac
sa kontraverznim stavovima neke
uleme iz Nedzda koja je formulirala
princip po kojem je praktikovanje
tekfira u odredenim situacijama Sars
(uvjet) imana (vjerovanja) u Allaha.
Istini za volju, praksa proglasavanja
krivovjernim pripadnike iste religij-
ske zajednice nije rezervisana samo
za muslimansko povijesno iskustvo.
Mnogi evropski krs¢ani su smatrali
gréke kréc¢ane nevjernicima, narocito
poslije takozvanog Pokolja Latina
1182. godine. Medutim, na fenome-
noloskom i prakti¢nom planu svako
licitiranje s pojmom zekfira je apsolut-
no neprihvatljivo i problemati¢no, jer
¢ak i deklarativno postuliranje zekfira
u teolosku, interpretativou misao
i vjersku praksu muslimana u BiH
predstavlja pokusaj inkvizicijskog ata-
ka na samu bit i supstancu naseg vje-
rovanja i vjerskog jedinstva. Ideologija
tekfira sa svojom temeljnom idejom
proglasavanja muslimana krivovjer-
nicima predstavlja idealnu matricu i
platformu za teolosku legitimizaciju

i argumentaciju sektaskog nasilja,
vijerskog ekstremizma, mezhebske
iskljucivosti i netolerantnosti. Bu-
dudi da pojam zekfir podrazumijeva
moguénost proglasenja muslimana
nevjernikom, uvodenjem ovog pojma
u komunikacijski diskurs, pristajanjem
na vjersku punovaznost ove prakse,
kréi se put do demonstracije nesagle-
divog, vierom inspirisanog nasilja, koje
nije nimalo manje uZasno samo zbog
toga §to je zamaskirano navodnim
vierskim idejama i principima.

Dovoljno je, dakle, samo jednom
implementirati i operacionalizirati
praksu zekfira i tim kvazivjerskim
¢inom jednom za svagda ozvaniciti
praksu likvidacije svakog murteda,
otpadnika od vjere. Djeli¢ tog krvavog
scenarija bh. javnost moze pratiti u
vijestima o nemilosrdnim medumusli-
manskim samoubilackim bombaskim
akcijama, a internet portali koji pro-
pagiraju zekfir kao postulat islamskog
vjerovanja dodatno ilustruju haoti¢ne
kontraverze i katastrofalne posljedice
tekfir ideologije .

Esad Durakovi¢ je na fenomeno-
loskoj i epistemoloskoj ravni hirur-
ski precizno prepoznao i desifrirao
potencijalne razarajuce implikacije
tekfira. U knjizi Medumuslimanski
ratovi danas i krivo shvacanje islama
Durakovié (2015 : 42) razmatra i
rekonstruise ideologiju tekfira u njenoj
visestrukoj teoloskoj krivotvorenosti,
logickoj neodrzivosti i neminovnoj
destruktivnosti:

Sam pojam takfir, ili u prijevodu
krivovjerje, sustinski je krivotvoren
isva ta sektaska poimanja, jer kufr
u islamu oznacava mnogobozacku,
idolopoklonicku vrstu krivovjer-
ja. Dakle, na ovom nivou analize
valja upozoriti na dramati¢no i u
krajnjem rezultatu tragi¢no kri-
votvorenje pojma kufr i njegove
izvedenice takfir: ono §to je u Po-
slanikovo a.s. vrijeme i ono $to jeu
islamu op¢enito smatrano kufrom
bilo je izvan islama, izvan onoga
§to “pokriva”kelime i $ehadet —u
mnogobostvu, idolopoklonstvu,
kao neprihvatljivoj vrsti krivo-
vjerja. Stoga se u Kur’anu kazuje
kako se razlozno moze ocekivati

da Bog oprosti svaku vrstu grijeha
osim $irka (visebostva), odnosno
pripisivanja Bogu “partnera”, §to
jest, eminentno, i idolopoklonstvo.
Dakle, neki muslimani su krivo-
tvorili povijest islama i njegovu
sustinu u aspektu o kome je ovdje
rije¢ tako $to su pojam krivovjer-
ja (kufr) izvan islama prenijeli u
islam, proglasavajuéi druge musli-
mane kafirima kao krivovjernici-
ma. To je flagrantno falsificiranje
jer je u islamu neizvedivo da se za
nekog muslimana kaze da je kafir
bududi da se on kelime i $ehade-
tom deklarira kao musliman koji
vjeruje u Allaha i Muhammedo-

vo a.s. poslanje.

U nastavku podrobne fenomeno-
loske analize tragi¢nih konsekvenci
koje bi mogle nastati usljed prihva-
tanja ove iskonstruisane i nakaradne
ideje Durakovi¢ upozorava na neko-
liko paradoksalnih i apsurdnih pojava
koje zekfir neminovno nosi sa sobom.
Svako etabliranje ideje tefira, nuzno i
logi¢no zahtijeva institucionaliziranje
klera kao svojevrsne povlastene uloge
u vjeri, a to bi po automatizmu vodilo
ka institucionaliziranju ljudskog suda
u pitanjima pravovjerja. Presudi-
vanjem drugom covjeku da i je on
krivovjernik ili nije, dopusta se praksa
uzurpiranja i preuzimanja apsolutno
Bozijih prava i prerogativa, a naredni
korak je, odlu¢nost da se sankcionira
navodno krivovjerje. Krajnja instanca
tekfir ideologije je potpuno potiranje
teoloskih fundamenata islama koji
predstavljaju ono §to mozZemo nazvati
differentia specifica islama u odnosu
na druge vjere i religije.

Dakle, svaki vjernik ima u Kur’anu
utemeljeno pravo i nadu da mu
svaki grijeh moze biti oprosten.
Uslov je da je pod okriljem keli-
me $ehadeta. Naravno, s pozicije
vjernika nijedna Bozija rije¢ nije
suvi$na, odnosno-nijedna nije
bez dubokog smisla. To znaci da
iz Bozijeg obecanja o moguéem
prastanju mozemo izvuéi barem
dva zakljucka. Prvi je ocigledan i
on se odnosi na to da muslima-
ni, iako grijese, mogu racunati na

Boziju milost. Drugi zakljucak je
da je Bog oduvijek znao (i da zna,
naravno) da ¢e ljudi grijesiti, ali
im je najavio moguénost Svoga
pomilovanja. Dakle, ako je Bog
tako kazao-a jest tako kazao-ka-
kav je to onda ljudski um koji se
na tako apsurdan nacin uplice u
Bozije stvari da presuduje upravo
za ono §to ¢e Bog oprostiti. Bog
prasta, a Covjek ne. To je jo§ jedan
naroCit aspekt Sirka (pridruziva-
nje Bogu partnera), i to na najgori
nacin jer ¢ovjek od sebe samoga
pravi Bozijeg partnera uzurpi-
rajudi ¢ak i njegove prerogative
i drasti¢no kaznjavajuéi drugog
muslimana (oduzima mu Zivot)
za ono $to je i sami Bog ostavio
najozbiljniju nadu u oprostenje.

(Isto : 64-65)

Samo spominjanje zekfira medu
muslimanima izaziva strah i nela-
godu jer podsjeca na krvave scene
medumuslimanskih sukoba u Egiptu
kada je sedamdesetih godina proslog
stoljec¢a militantni pokret Dzema at
et~tekfir svoje sunarodnjake i vierske
neistomisljenike terorizirao zbog
navodnog krivovjerja. Bio je to ekla-
tantan primjer kako ideologija fekfira
funkcionira u praksi. Voda pokreta
Mustafa Sukri zagovarao je potpu-
no odvajanje ( mufsaletu kamila) od
ostatka egipatskog drustva koje je
proglasio nevjernickim. Posto je po
njihovom misljenju cijelo egipatsko
drustvo bilo iskvareno, ¢lanovi pokre-
ta su odbijali da klanjaju zajednicke
namaze u dzamijama. Najekstremniji
sljedbenici pokreta iselili su se u pu-
stinje i pe¢ine u brdima oko Asyuta
gdje su pokusali zivjeti istinskim
islamskim Zivotom. Sve dok se pokret
nije poceo javno eksponirati vladajuci
rezim nije reagirao. U julu 1977. go-
dine Dzemaat et-tekfir kidnapovao
je poznatog egipatskog ucenjaka
Muhammeda ez- Zehebija koji je
napisao jedan pamflet u kojem je
pokret okarakterizirao kao hereticki.
Kada je Zehebijevo tijelo pronadeno
nekoliko dana kasnije, Sukri je uhap-
$en sa stotinama svojih sljedbenika.
Nakon sudenja koje je trajalo veoma

kratko, Sukri je pogubljen uz jos

pet ¢lanova pokreta. Sve ekstremne
muslimanske ideologije koje primje-
njujudi zekfir proglasavaju savremeno
muslimansko dru$tvo neupucenim
i nevjernic¢kim zapravo posezu za
besprizornom kompromitacijom
kur’anskog koncepta dawe. Umjesto
da autenti¢nim i dosljednim svjedo-
¢enjem islama u javnom prostoru
pridobiju povjerenje istovjernika
i nemuslimana, praktikanti zekfira
prijekim sudovima i terorom nastoje
muslimane vratiti “pravoj vjeri.”

4, Dzihad tintom i
dzihad macem

Krivotvorenju pojma dzihada,
zloupotrebi njegovog znacenja u ideo-
loske, politicke, fanati¢ne, i militantne
svrhe ne nazire se kraj. Orijenta-
listickim predrasudama o dzihadu
kao “svetom ratu” ruku pod ruku se
pridruzuju muslimanske ekstremne
interpretacije dzihada kao totalnog,
osvajackog i ofanzivnog rata protiv
nevjernika. Dzihad kao legitimna
borba protiv agresije ogranicen je na
otpor agresorima i ne smije rezulti-
rati krvoproli¢em $irokih razmjera.
Podsjetimo na abecedu etike dzihada
koja i u ratnim uvjetima zabranjuje
da se ucini bilo $ta nazao Zeni i djeci,
uklju¢ujuéi i zabranu ugrozavanja
zivota biljaka i Zivotinja. K tome, od
muslimanskih vojnika se izri¢ito za-
htijeva da ne o$tecuje usjeve i resurse
te da ogranice primjenu sile isklju¢ivo
na one koji pocinju rat protiv njih i
da se po prestanku ratnih uvjeta i
oruzane odbrane legitimnih ljudskih
prava i slobode, prilagode vladavini
mira i saradnje sa svima, ukljucujuéi
i bivée neprijatelje. S druge strane,
zapadnjackim pokusajima poistovje-
¢ivanja svakog legitimnog musliman-
skog otpora osvaja¢ima i agresorima
s terorizmom, muslimanska ulema je
pravovremeno i adekvatno odgovorila
afirmacijom dzihada u njegovom
izvornom znacenju. Saudijska ule-
ma 1996. godine izrazila je snazno
protivljenje stacioniranju americkih
trupa na teritoriji Saudijske Arabije,
aulema sa prestiznog sveucilista Al-

-azhar 2003. godine neposredno prije

napada SAD-a na Irak, izdala je fetvu
u kojoj je naglasen stav da, prema
islamskom zakonu-$erijatu, dzihad
postaje individualna duznost svih
muslimana ako neprijatelj napadne
ili zauzme neku muslimansku zemlju.
U novembru 2004. godine dvadeset
i Sest visoko rangiranih saudijskih
ucenjaka donijeli su fetvu o ratu u
Iraku. Fetvom je potvrdeno da otpor
stranim okupatorima nije samo za-
konsko pravo, nego i vjerska duznost
koja obavezuje sve Iracane da se brane
i odbrane svoju ¢ast i zemlju.

U konformistickim i ekstremnim
interpretacijama dzihada stvari izgle-
daju dijametralno suprotno. Objavlju-
ju se fetve sa opskurnom argumentaci-
jom o tome kako je u ratnim uvjetima
muslimanskim vojnicima, u takozva-
nom daru-/-harbu, zemljama koje su
pod vlaséu nemuslimana, dozvoljeno
ubijati civilno stanovni$tvo, ukljucu-
juéiizene i djecu. U propagandnim
video zapisima pozivaju se muslimani
da neselektivno ubijaju nevjernike na
svakom mjestu i svim raspolozivim
sredstvima. U svrhu mobiliziranja
muslimana u totalnom dzihadu protiv
nevjernika citiraju se ajeti i hadisi koji
istrgnuti iz svog konteksta zvuce kao
bezuvjetan povod i isprika za primjenu
nekontroliranog i neselektivnog nasi-
lja. Posebno je zabrinjavajuca pojava
rigidne zloupotrebe vjerskih simbola,
od neprimjerenih ratnih pokli¢a do
propagandistickih isticanja vjerskih
motiva na pecatima i zastavama.
Ocigledan primjer je blasfemi¢no
koristenje eksklamativa Allahu ekber
kao ratnog pokli¢a koji poput nekog
psiholoskog talismana muslimani
koriste u medusobnim krvoproli¢ima.

Pokli¢ Allahu ekber je izveden
iz svoga konteksta jer on krajnje
emfati¢no izrazava zadovoljstvo
i zahvalnost §to su upravo usmr-
¢eni muslimani na drugoj strani,
muslimani koji bi isto to uzviki-
vali da su pogodili svoju metu. Isti
slucaj je s ratni¢kim uzvikivanjem
ovoga pokli¢a pri ubijanju bilo ko-
jih ljudi a ne samo muslimana: u
dramati¢nom je (vjernickom) su-
kobu s ajetom po kojem je Bog
stvorio ljudski rod kao bratstvo i

nalozio je ljudima da se upozna-
ju s raznolikostima. Eksklamativ
Allahu ekber izgovara se u situa-
cijama krajnje zacudenosti u po-
zitivnome: kada se divite BozZijem
djelu, onda izgovarate ovaj ekskla-
mativ a Zivot zasluzuje divljenje,
i to u njegovoj raznolikosti; smrt
i razaranje ne zasluzuju divljenje.

(Isto, 2015 : 94-95)

Kontrapunkt ovom flagrantnom
falsificiranju dzihada u militantne svr-
he je upotreba ovog izraza za krajnje
politicke i sekularne opcije: pristalice
sekularistickog predsjednika Habiba
Bourgibe koriste ovaj izraz u kampa-
nji za predsjednicke izbore, “Mehdi”
sudanski voda pobunjenika svoju
pobunu protiv Osmanske carevine
naziva dzihadom, vehabije i selefije
ovaj termin tendenciozno koriste da
bi opravdale borbu protiv §iija. (Fuller
2015 : 339)

Zadrzavanjem tumacenja pojma
dzihad samo na njegovoj izvanjskoj
ravni previdaju se drugi vazni pojmove
islamske konstitutivne tradicije koji
u korelaciji s pojmom dzihad osvjet-
ljavaju njegovo autenti¢no znacenje.
Posredstvom drugih srodnih pojmova
koji se u interpretativnoj tradiciji isla-
ma uvijek dovode u vezu s dzihadom
moguce je ovaj semanticki viSeslojan i
rasko$an izraz dosegnuti u njegovom
najdubljem i sustinskom znacenju.
Kao $to nema istinske vjere bez do-
brih djela, kao $to je namaz organski
spojen s institucijom zekata, istinskog
dzihada nema bez ‘i/ma. Poslanikovu
predaju o vaganju vrijednosti tinte
ucenjaka i krvi $ehida muslimanski
puritanci mogu proglasavati apo-
krifnom, ali njen autenti¢ni duh i
smisao ponajbolje ilustruje postupak
oslobadanja ratnih idolopoklonickih
vojnika na Bedru u zamjenu za opi-
smenjavanje muslimana. Ili, kako
drugadije protumaciti fenomen da je
u toku svih ratova izmedu muslimana
i musrika koji su se odvijali u periodu
izmedu hidzre i oslobodenja Meke
stradalo tek 250 nemuslimana. (Ha-
midullah 1980 : 26) Dali je moguce
sve temeljne vrijednosti musliman-
ske Umme odbraniti samo macem i
na bojnom polju ili se neke od tih

vrijednosti poput Zivota, slobode,
Casti, imetka moraju svakodnevno
“braniti” miroljubivim sredstvima:
intelektualnim angazmanom, hu-
manitranim aktivnostima, aktivnim
uceséem u politickom i drustvenom
Zivotu zajednice ?

Put dzihada moze se ispisivati
tintom ili krvlju, ovisno o okol-
nostima u kojima se zatjece onaj
koga dzihadom treba zastiti i onaj
ko dzihad na castan i ispravan
nacin moze provesti. To Ce reéi
da je linija odbrane musliman-
ske Umme i temeljnih vrijednosti
Jjudske civilizacije u islamu ispre-
pletena plavom i crvenom bojom,
tintom i krvlju, koja se, katkada,
u izazvanim i neizbjeznim okol-
nostima mora proliti, ali sa istim
onim svrhama i ciljevima koji se
brane dzihadom pod vidom pera
i tintom, ali ne zabranjuje ni dzi-
had koji zahtijeva prolijevanje
krvi, kada je to nuzno i neizbjez-
no. (Hafizovi¢ 2015 : 248)

Kada je rije¢ o dzihadu tintom
muslimanska drustva ve¢ dugi niz
godina suoCavaju se sa krajnje ne-
gativnim trendovima. U izvjestaju
Arab Human Development Reporta
objavljenom 2002. godine u ma-
gazinu Time, za Ciju objektivnost
jamce Ujedinjene nacije, navedena
je porazavajuca statistika. U cijelom
arapskom svijetu u 1970-im na jezik
doti¢ne zemlje prevedeno je samo oko
petine broja knjiga koje su prevedene
u jednoj maloj zemlji veli¢ine Greke.
U 1980-im u arapskom svijetu su
na milion ljudi prevedene tek 4,4,
knjige. U poredenju s tim na milion
stanovnika u zemljama kao $to je
Madarska dolazilo je 519 a u Spaniji
920 prevedenih knjiga. Godine 1996.
u svim arapskim zemljama zajedno
Stampano je ne vise od 1.945 knji-
ga, Sto odgovara 0,8 posto svjetske
produkcije.” Podaci iz spomenutog
izvjestaja ilustrativno govore o ne-
prevazideno aktuelnom pitanju koje
je muslimanima tridesetih godina
proslog stoljeca u svojoj istoimenoj
knjizi postavio sirijsko-libanski novi-
nar i politicar Sekib Arslan: Limatha

ta'akhara al-muslimun wa tagadamma
ghayrubum? (Zasto su muslimani
nazadovali. a drugi napredovali?)

5. Umjesto zakljucka

Pred sve jasnijim manifestacijama
religijskog legitimiziranja ekstremiz-
ma muslimanska intelektualna javnost
ne smije zatvarati o¢i. Zloupotreba
vjerskih simbola dostigla je svoj vr-
hunac sa ISIL-om, koji predstavlja
paradigmatic¢an primjer pervertiranja
i iskrivljivanja islamskih pojmova i
simbola koji posjeduju intenzivno
vjersko i simboli¢ko znacenje za sve
muslimane. Zajednicka osobina svih

Diner Dan. (2015). Zapecaceno vrijeme, o
zastoju u islamskom svijetu, s engleskog
i njemackog preveli Sulejman Bosto
i Senada Kreso Sarajevo: Sahinpaéié

Durakovié, Esad. (2015). Medumusli-
manski ratovi danas:Krivo Shvacanje
islama. Sarajevo: Tugra.

ideoloskih frakcija koje podsticu i
relativiziraju nasilje i ekstremizam
jeste naglasen dekontekstualizirani
pristup konstitutivnim i interpre-
tativnim izvorima islama. Po takvoj
pervertiranoj metodologiji tumacenja
vjere u nalelu sve se moze proglasiti
moralnim i legitimnim, ili kako je
to svojevremeno izjavio Luther: “I
davo moze citirati sveti tekst u svoju
korist.” Prvi i odlu¢ujuéi hermeneu-
ticki korak koji muslimanska ulema
moze udiniti u ublazavanju rastucih
raskola i smirivanju medumusliman-
skih sukoba jeste oslobadanje musli-
manskog misljenja od svih teorija,
dogmi i pretpostavki konstruisanih

Summary

PSEUDO-RELIGIOUS LEGITIMISATION

OF EXTREMISM AND

DE-CONTEXTUALISATION OF ISLAM

The article discusses fundamental factors of pseudo-religious
legitimisation of Muslim extremism. Through selective ap-
proach towards religious sources and with hermeneutics of the
same sources dragged outside their context, various ideologies
support and encourage extremism and Muslim sectarianism.
Such reinterpretation of Islam is most evident in forging
some frequently used Islamic terminology, and constructing
new terminology alien to original Islam, application of which
intensifies religious extremism, intolerance and exclusivism.
Competent Muslim scholars should answer these innovative
hermeneutic interpretations of Islam and thus significantly
contribute in deconstruction of ideological platform upon
which religious extremism is based.

Key words: extremism, Ahlul Kitab, takfir, jihad, de-contex-
tualisation of Islam

